
KO HONO !{\A ‘OE TOHI
PITA

1 ‘Oku fai ‘e Pita ke fakatu‘'uma‘u ‘akinautolu ‘i he
‘amanaki lelei ki he tupulaki ‘oe ngaahi foaki lelei
‘ae ‘Otua, 5 ‘Oku ne enginaki ke nau fakamo‘oni'‘i
honau ui ‘aki ‘ae tui mo e ngaahi ngaue lelei: 12 ‘Aia
‘oku ne tokanga lahi ke fakamanatu ‘akinautolu ki
ai, he kuo ofi ‘ene pekia ‘a‘ana: 16 Pea ne ako ke nau
tu'uma‘u ‘i he tui kia Kalaisi, ko e ‘Alo mo‘oni ‘oe
‘Otua, ko e fakamo‘oni ki ai ‘ae kau ‘aposetolo, mo
e Tamai, mo e kau palofita.

1 Ko au Saimone Pita, ko e tamaio‘eiki mo e
‘aposetolo ‘o Sisu Kalalsl, kiate kinautolu kuo
lava‘’i mo kimautolu ‘ae tui mahu‘inga ko ia ‘i

he ma‘oni‘oni ‘0 hotau ‘Otua mo e Fakamo‘ui ko
Sisu Kalaisi: 2 Ke tupulekma kiate kimoutolu ‘ae

‘alo‘ofa mo e mont‘ia i he ‘ilo ‘oe ‘Otua, pea mo
Sisu ko hotau ‘Eiki, 3 ‘O fakatatau ki he foaki kiate
kitautolu ‘e he‘ene malohi faka‘otua ‘ae ngaahi
me‘a kotoa pé kihe mo‘ui mo e angafaka‘otua, ihe
‘ilo kiate ia kuo ne uiui‘i ‘akitautolu ki he hake‘aki
mo e ma‘oni‘oni: 4‘Aia kuo foaki ai kiate kitautolu
‘aengaahitala‘ofa ‘okulahi ‘aupito mo mahu‘inga:

koe‘uhi ke mou kau ai ‘i he anga ‘ae ‘Otua, ‘i
ho‘omou hao mei he kovi ‘oku ‘1 mamani ‘i he holi
kovi. 5 Pea koe‘uhi ko ia, ke mou matu‘aki fai lahi,
‘o taki hake ho‘omou tui ki he lototo‘a; pea ki he
lototo‘a ‘ae ‘ilo; 6 Pea ki he ‘ilo ‘ae fa‘a ta‘ofi; pea ki
he fa‘a ta‘ofi ‘ae fa‘a kataki; pea ki he fa‘a kataki ‘ae



2 Pita 1:7 ii 2 Pita 1:17

angafaka‘otua; 7 Pea ki he angafaka‘otua ‘ae an-
galelei fakakainga; pea ki he angalelei fakakainga
‘ae ‘ofa. 8 He kapau ‘oku nofo‘ia ‘akimoutolu ‘e he
ngaahi me‘a ni, mo tupulekina, ‘e ‘ikai ai te mou
fakapikopiko pe ta‘efua ‘i he ‘ilo ki hotau ‘Eiki ko
Sisu Kalaisi. 9 Ka ko ia ‘oku masiva ‘i he ngaahi
me‘a ni ‘oku kui ia, pea ‘oku ‘ikai fa‘a mamata
mama‘o atu, pea kuo ngalo ‘iate ia hono fakama‘a
mei he‘ene mu‘aki angahala. 10Ko ia, ‘e kainga, ke
‘asili al ho‘omou fai feinga ke fakatu‘uma‘u homou
ui mo homou fili: he kapau te mou fai ‘ae ngaahi
me‘a ni, ‘e ‘ikai ‘aupito te mou hinga: 11 He ko
ia ‘e tuku ai kiate kimoutolu ‘o lahi ‘aupito ‘ae
hi‘anga ki he pule‘anga ta‘engata ‘o hotau ‘Eiki
mo e Fakamo‘ui ko Sisu Kalaisi. 12 Ko ia ‘e ‘ikai
tuku ‘eku fakamanatu‘ima‘uaipé aklmoutolu ‘ihe
ngaahi me‘a ni, ka ‘oku mou ‘ilo‘i ia, pea ‘oku mou
tu‘uma‘u ‘i he mo‘oni ni. 13 Ka ‘oku ou pehg, ‘oku
totonu, ‘1 he‘eku kei ‘i he fale fehikitaki ni, ke lan-
gaki mo fakamanatu'‘i ‘akimoutolu; 14‘The‘eku ‘ilo,
‘e toe si‘i pea te u tukuange hoku fale fehikitaki,
‘0 hange ko e fakaha mai kiate au ‘e hotau ‘Eiki
ko Sisu Kalaisi. 15 Ka te u fai totoaki, koeuhi, ka
hili ‘eku mate, kemou fa‘a manatu ma‘uaipé ki he
ngaahi me‘a ni. 16 He na‘e ‘ikai temau angimui
ki he ngaahi talatupu‘a na‘e fakatupu ‘e he poto
fakakaka, ‘i he ‘emau faka‘ilo kiate kimoutolu ‘ae
malohi mo e hoko mai ‘a hotau ‘Eiki ko Sisu Kalaisi,

ka ko e kau mamata ‘akimautolu ki hono naunau.
17Hena‘ema‘u ‘eia ‘ae ongoongolelel mo e naunau

mei he ‘Otua ko e Tamai, ‘i he hoko mai kiate ia
‘ae le‘o ko ia mei he naunau lelei lahi ‘aupito, “Ko
hoku ‘Alo ‘ofa‘anga eni, ‘aia ‘oku ou fiemalie lahi

ai.” 18 Pea ko e le‘o ni na‘e ha'u mei he langi
na‘a mau ongo‘i, i he‘emau fakataha mo ia ‘i he
mo‘unga tapu. 19 Pea ‘oku tau ma‘u foki ‘ae lea
mo‘oni lahi ‘oe kikite; ‘aia ko ho‘omou fai lelei ‘a
ho‘omou tokanga ki ai, ‘0 hangé ha maama ‘oku
ulo ‘i he potu fakapo‘uli, kae‘oua ke mafoa ‘ae ata,
pea hopo hake ‘ae fetu‘u‘aho ‘i homou loto: 20O
tomu‘a ‘ilo ‘a eni, ‘oku ‘ikai ha kikite ‘i he tohitapu
‘oku tupu meiate ia pe ‘a hono ‘uhinga. 21 He ko e
kikite i mu‘a na‘e ‘ikai tupu mei he fa‘iteliha ‘ae
tangata: ka na‘e lea ‘ae kau tangata ma‘oni‘oni

‘oe ‘Otua ‘1 hono ue‘i ‘akinautolu ‘e he Laumalie
Ma‘oni‘onl.

2

1 ‘Oku ne tomu‘a tala ‘ae ha‘u ‘ae kau akonaki
kaka, ‘o ne fakaha ‘enau angakovi mo ‘enau tautea,

pea mo kinautolu ‘oku muimui ki ai: 7 ‘Aia ‘e faka-
haofi mei ai ‘ae ma‘oni‘oni, ‘o hangeé ko Lote mei
Sotoma: 10 Pea ne fakamatala lahi ‘ae ngaahi anga
‘oe kau kaka lea kovi mo lohiaki‘i, koe‘uhi ke tau
fakamama‘o mei ai.

1 Ka na‘e ai foki ‘ae kau palofita loi i he
kakai, ‘o hangeé ‘e ‘iate kimoutolu ‘ae kau akon-
aki loi, ‘akinautolu ‘e ‘omi fakafuft ‘ae ngaahi
hé fakamala‘ia, ‘o fakafisii ‘ae ‘Eiki na‘a ne
fakatau‘akinautolu, ‘o ‘omi ai kiate kinautolu ‘ae

faka'auha fakato‘oto'o. 2Pea ‘e muimui ‘ae toko-
lahi ki honau hala fakamala‘ia; pea ko e me‘a ‘iate

kinautolu ‘e lau‘ikovi‘i ai ‘ae hala ‘oe mo‘oni. 3 Pea
ko e me‘a ‘i he manumanu tenau me‘a fakatau‘aki
akimoutolu ihe ngaahilea kaka: ko honau tautea

kuo tala fuoloa ‘oku ‘ikai fakatuai, pea ko ‘enau
mala‘ia ‘oku ‘ikai tulemohe. 4 He kapau na‘e ‘ikai

mamae ‘ae ‘Otua ki he kau ‘angelo na‘e angahala,
ka na‘e 1 hifo ‘akinautolu ki heli, ‘o tuku ki he
ngaahi ha‘iha‘i ‘oe fakapo‘uli, ke tatali ki he faka-
maau, S Pea na‘e ‘ikai te ne mamae ki he maama
motu‘a, ka na‘e fakamo‘ui ‘a Noa, ‘aia na‘a ne
malanga‘aki ‘ae ma‘oni‘oni, mo e toko fitu, ‘o ne
‘omi ‘ae 10maki ki he maama ‘oe kakai angahala;
6 ‘O ne tuku ‘ae ongo kolo ko Sotoma mo Komola
ki he faka‘auha, ‘o ne liliu ia ko e efuefu, pea
ne ngaohi ia ko e faka‘ilonga kiate kinautolu ‘e
mo‘ui fai angahala ki mui; 7 ‘O ne fakamo‘ui ‘a
Lote angatonu, ‘aia na‘e mamabhi ‘1 he ‘ulungaanga
fakalielia ‘ae kau angahala: 8 (He na‘e nofo ‘ae
tangata ma‘oni‘oni ko ia ‘iate kinautolu, pea ‘i
he‘ene mamata mo fanongo, na‘e fakamamabhi ‘a
hono laumalie ma‘oni‘oni, ‘i he ‘aho kotoa pé, ‘aki
‘enau ngaahi faianga ta‘etotonu;) 2 ‘Oku ‘ilo ‘e he
‘Eiki ke fakamo‘ui ‘ae kakai angafaka‘otua mei he
ngaahi ‘ahi‘ahi, pea ke tuku ‘ae ta‘eangatonu ki he

‘aho ‘oe fakamaau ke tautea: 10 Ka ‘e lahi kiate
kinautolu ‘oku ‘a‘eva ‘o fakatatau ki he kakano
‘i he holi fakalielia, pea nau manuki‘i ‘ae pule.

Ko e kau angamalohi, mo e kau angafefeka, ‘oku
‘ikai te nau manavahe ke lau‘ikovi ‘ae kau pule.
11 Ka ko e kau ‘angelo, ‘oku nau lahi hake ‘i he
malohi mo e mafai, ‘oku ‘ikai te nau lau‘ikovi

‘akinautolu ‘i he ‘ao ‘oe ‘Eiki. 12 Ka ko kinautolu
ni ‘oku fakakakano, ‘o hangé ko e fanga manu

ta‘eloto, kuo ngaohi ke mo‘ua mo faka‘auha, ‘oku
nau lea kovi ki he ngaahi me‘a ‘oku ‘ikai te nau
‘ilo‘l; pea ‘e ‘auha ‘aupito ‘akinautolu ‘i he‘enau
kovi ‘anautolu; 13 Pea te nau ma‘u ‘ae totongi ‘oe
ta‘ema‘oni‘oni; ‘akinautolu ‘oku pehé ko e me‘a

malie ke fai kovi ‘oku kei ‘aho. Ko e ngaahi ‘ila
mo e ngaahi mele ‘akinautolu, ‘oku nau va‘inga
‘aki ‘a honau kakaa‘i lolotonga ‘enau katoanga pe
mo kimoutolu; 14 Ko honau mata ‘oku fonu ‘i he
tono fefine, pea ‘oku ‘ikai fa‘a tuku ‘ae angahala;

‘oku nau tauhele ‘ae kau laumalie ta‘emaau: ‘oku
‘iate kinautolu ‘ae loto kuo poto ‘1 he ngaahi ngaue

manumanu; ko e fanau mala‘ia: 15 Kuo nau si‘aki
‘ae hala totonu, pea ‘alu hehé, ‘o muimui ‘i he hala
‘o Pelami ko e foha ‘o Posoa, ‘aia na‘a ne manako ki
he totongi ‘oe ta‘ema‘oni‘oni: 16 Ka na‘e valoki ia ‘i
he‘ene angahala ‘i helea ‘ae ‘asinoa ‘aki ‘aele‘o ‘oe
tangata, ‘o ne ta‘ofi ki he vale ‘ae palofita. 17 Ko e
ngaahi luo ta‘eaihavai ‘akinautolu ni, ko e ngaahi
‘ao ‘oku vilingia ‘e he afa; ‘akinautolu kuo tuku
tolonga ki ai ‘ae ‘uli‘uli ‘oe fakapo‘uli ta‘engata.
18 Koe‘uhi ‘oka nau ka lea ‘aki ‘ae ngaahi lea faka-
fuofuolahi ‘oe loi, ‘oku nau tauhele ‘i he ngaahi
holi fakakakano, mo e anga fakalielia, ‘akinautolu

na‘e hao mo‘oni meiate kinautolu ‘oku mo‘ui hehe
pe. 19 Lolotonga ‘enau faka‘ilo kiate kinautolu ‘ae

tau‘ataina, kae ta ‘oku nau popula ‘akinautolu ki
he fakalielia: he ko ia kuo ikuna ai ‘ae tangata ko
ia kuo ne fakapopula ai. 20 He kapau ko eni, kuo
hili ‘enau hao mei he ngaahi ‘uli ‘o mamani ‘i he
‘ilo‘l ‘ae ‘Eiki mo e Fakamo‘ui ko Sisu Kalaisi, ‘e toe
fihitu‘u ai, mo ikuna ‘akinautolu, pea ‘e kovi lahi
‘ae ngata‘anga kiate kinautolu ‘i he kamata‘anga.
21He ko e me‘a ‘e lelei kiate kinautolu ‘oka ne ‘ikai
te nau ‘ilo ‘ae hala ‘oe ma‘oni‘oni, ka ‘1 he‘enau
‘ilo ia, pea toe tafoki mei he fekau ma‘oni‘oni na‘e
tuku kiate kinautolu. 22 Ka kuo hoko kiate kinau-
tolu ‘o hange ko e fakatata mo‘oni, “Kuo toe foki

‘ae kuli ki he‘enelua ‘a‘ana;” mo e “Sinamanuna‘e
kaukau ki he‘ene fetafokifokiaki ‘i he pelepela.”

1 ‘Okune fakahatotonu ‘ae ha‘ele mai‘a Kalaisi ki
he fakamaau, telia ‘ae kau manuki ‘oku fakakikihi
ai: 8 ‘Okunevaloki‘i‘ae kau lotu, ke nau fakatomala
ke vave, he ‘oku kataki fuoloa ‘ae ‘Otua. 10 ‘Oku ne
fakaha hono ‘uhinga ‘oe faka‘auha ‘o mamani: 11 ‘O
enginakike nauma‘oni‘oni, he ‘okunau ‘amanakiki

ai: 15 Pea ke nau ‘ilo ko e kataki ‘ae ‘Otua ko e me‘a
ke nau mo‘ui ai, ‘o hange ko e tohi ‘a Paula ‘i he‘ene

ngaahi tohi.

1 “E Kainga, ‘oku ou tohi eni ‘a hono ua ‘oe tohi
ni kiate kimoutolu, ‘aia ‘oku ou fai ‘i ai ke langaki

hake homouloto ma‘a ki he fakamanatu: 2Koe‘uhi
ke mou manatu ki he ngaahi lea na‘e lea ‘aki

‘i mu‘a ‘e he kau palodfita ma‘oni‘oni, pea mo e
fekau ‘amautolu ko e kau ‘aposetolo ‘oe ‘Eiki mo
e Fakamo‘ui: 3 ‘O tomu‘a ‘ilo eni, ‘e ha‘u ‘ae kau
manuki ‘i he ngaahi ‘aho kimui, ‘o ‘a‘eva ‘ihe‘enau
ngaahi holi kovi ‘anautoluy, 4 ‘O nau peheg, “Kofa‘a

koa ‘ae tala‘ofa ki he'ene ha'u? He kuo talu ‘ae
mohe ‘ae ngaah1 tamai, mo e pehe ai pe ‘ae me‘a

kotoa pé ‘o hangé pe ‘i hono ‘uluaki fakatupu.”
5 He ko honau loto ke nau vale ‘i he me‘a ni, ko e
me‘a ‘i he folofola ‘ae ‘Otua, na‘e ‘i mu‘a ‘ae ngaahi
langi, pea tu‘u mei he vai pea ‘i he vai ‘a mamani:
6‘Aia na‘e lofia ai ‘ae maama ko ia ‘aki ‘ae vai, pea
‘auha ia: 7 Ka ko e ngaahi langi mo e fonua ‘oku
tu‘u ni, kuo fokotu‘u ia ‘aki ‘a ‘ene folofola pe ko
ia, ‘o fakatolonga ki he afi ‘i he ‘aho fakamaau mo
e faka‘auha ‘oe kakai angahala. 8 Ka ko eni, ‘e

kainga, ke ‘oua te mou ta‘e‘ilo ki he me‘a ni ‘e taha,
koe‘uhi ko e ‘aho ‘e taha ‘oku tatau ki he ‘Eiki mo
e ta‘u ‘e afe, pea ko e ta‘u ‘e afe ‘oku tatau mo e
‘aho pe taha. 9 ‘Oku ‘ikai fakatuotuai ‘e he ‘Eiki
ki he‘ene tala‘ofa, ‘o hangeé ko e lau ‘ae ni‘ihi ko
e tuotuai; ka ‘oku kataki fuoloa kiate kitautolu, ‘o
‘ikai finangalo ke ‘auha ha tokotaha, ka koe‘uhi ke
hoko ‘o fakatomala kotoa pé. 10Ka ‘e hoko ‘ae ‘aho
‘oe ‘Eiki ‘o hange ha kaiha‘a ‘i he po; ‘aia ‘e mole
ai ‘ae ngaahilangi i he longoa‘a lahi, pea ‘e vela ‘o
‘auha ‘ae ngaahi tefito'i me‘a, pea ko e fonua foki
mo e ngaahi ngaue ‘oku ‘i ai ‘e vela ‘o ‘osiia. 11 Ko
ia The‘enepaupeke ‘auha ‘ae ngaahi me‘a ni kotoa
PE, ko e ha ‘ae anga ‘oku taau mo kimoutolu ‘i he
‘ulungaanga ma‘oni‘oni mo e angafaka‘otua; 12 ‘0
‘amanaki mo holi atu ki he hoko mai ‘oe ‘aho ‘oe
‘Otua, ‘aia ‘e vela ‘o ‘auha ai ‘ae ngaahilangi, pea ‘e
vai‘ihevelalahi‘ae ngaahitefitoime‘a? 13Ka ‘oku
tau ‘amanaki ki he ngaahi langi fo‘ou mo e fonua
fo‘ou, ‘aia ‘oku nofo ai ‘ae ma‘oni‘oni, ‘o fakatatau
ki he‘ene tala‘ofa. 14 Ko ia, ‘e kainga, ko e me‘a ‘i
ho‘omou ‘amanaki ki he ngaahi me‘a peh&, mou
hangahanga fai pe koe‘uhi ke ‘ilo ‘e ia ‘akimoutolu
‘oku mou melino ta‘eha‘ila, mo ta‘ehalaia. 15 Pea
lau ‘ae kataki fuoloa ‘a hotau ‘Eiki ko e fakamo‘ui;
‘0 hange ko e tohi kiate kimoutolu foki ‘e hotau
kainga ‘ofeina ko Paula, ‘o fakatatau ki he poto kuo
foaki kiate ia; 16 Pea ‘oku pehé foki ‘a ‘ene lea ai ki
hengaahime‘ani‘ihe‘ene tohikotoa pé; ‘aia ‘oku ‘i
ai ‘ae me‘a ni‘ihi ‘oku ‘ilongata‘a, ‘aia ‘oku fai ‘e he
kau ta‘epoto mo lotolotoua ke faka‘uhinga kehe, ‘o
hange foki ko e ngaahitohi kehe, kanaumala‘ia ai.
17Ko ia, ‘e kainga, ko e me‘a ‘i ho‘omou sinaki ‘ilo,

vakai telia na‘a takiekina foki ‘akimoutolu ‘e he
heé ‘oe kakai fai kovi, pea mou hinga mei ho‘omou

tu‘uma‘u ‘amoutolu. 18 Kae tupulekina ‘i he ‘ofa,
pea mo e ‘ilo ki hotau ‘Eiki mo e Fakamo‘ui ko
Sisu Kalaisi. Ke ‘iate ia ni ‘ae ongoongolelei pea
ta‘engata. ‘Emeni.

